
DYMM juga berasaskan kepada agama 
Islam menurut Ahli Sunnah Waljamaah 
dengan menghayati Mazhab Syafii sebagai 
cara hidup sepanjang hayat.

Di bawah payung kepimpinan Kebawah 
DYMM yang adil lagi bijaksana, pelbagai 
kecemerlangan dan kemajuan negara dapat 
dicapai dan berjaya dilakarkan. Sepanjang 
lebih lima dekad baginda memerintah 
negara, baginda terus menerus menaikkan 
dan meningkatkan lagi kemajuan yang telah 
dirintis oleh paduka ayahanda baginda dalam 
usaha-usaha membangun dan memajukan 
negara dengan berteraskan nilai-nilai 
Islam yang tinggi sama ada dalam bidang 
sosiopolitik, sosioekonomi, keagamaan, 
kesihatan, pendidikan, hubungan 
antarabangsa dan seumpamanya.

Baginda juga seorang raja dan pemimpin 
yang berwawasan jauh dan impian 
baginda untuk pembangunan negara  
yang berterusan dan kesejahteraan rakyat 
yang sentiasa terjamin telah dizahirkan 
dalam Wawasan Brunei 2035. 

Dalam hal ini, kitani sebagai rakyat dan 
penduduk di NBD sangat beruntung kerana 
mempunyai seorang raja yang sentiasa 
memikirkan hal ehwal kebajikan rakyat 
dan penduduknya. Oleh itu, sudah menjadi 
tanggungjawab kitani yang bernaung  
di bumi Darussalam ini untuk sentiasa taat 
dan patuh kepada raja yang dikasihi.

Sejak pemerintahan baginda dari tahun 
1968 hingga ke hari ini, baginda sangat 
sinonim sebagai seorang raja yang berjiwa 
rakyat, yang sentiasa memeduli dan 
mengelinga hal ehwal rakyat dan penduduk 
di negara ini.

Kepimpinan dan keperibadian baginda 
yang sentiasa memeduli dan sangat 
mengambil berat itu mencerminkan betapa 
baginda sangat menitikberatkan hal ehwal 
kebajikan rakyat jelata baginda. Perkara 
ini jelas tergambar dengan sifat baginda 
yang sentiasa membuat lawatan-lawatan 
tidak berjadual ataupun secara rasmi  
bagi mengetahui permasalahan yang 
dihadapi oleh rakyat dan penduduk  
baginda. Sesungguhnya sifat yang ada  
pada baginda itu merupakan kepimpinan 
contoh yang patut diteladani oleh kitani  
untuk sama-sama menjalankan amanah 
yang telah dipertanggungjawabkan. “Daulat 
Kebawah Duli Tuan Patik!”

TANGGAL 15 Julai merupakan 
tarikh amat bermakna bagi negara 
kita Brunei Darussalam dan setiap 

tahun tarikh ini akan disambut dengan 
penuh rasa kesyukuran oleh seluruh 
lapisan rakyat dan penduduk di negara 
ini. Detik tersebut adalah tarikh Hari 
Keputeraan raja kita sanjungi dan 
kasihi iaitu Kebawah Duli Yang Maha 
Mulia Paduka Seri Baginda Sultan 
Haji Hassanal Bolkiah Mu’izzaddin 
Waddaulah ibni Al-Marhum Sultan 
Haji Omar ‘Ali Saifuddien Sa’adul 
Khairi Waddien, Sultan dan 
Yang Di-Pertuan Negara Brunei 
Darussalam.

Selaku rakyat dan penduduk 
di Negara Brunei Darussalam 
(NBD), kitani amat bertuah 
kerana memiliki seorang raja 
pemedulian, berkarisma, 
adil dan berjiwa rakyat 
dalam mentadbir negara 
sehingga menjadi sebuah 
negara yang termasyhur 
dan disegani serta 
dikenali di seluruh 
dunia. Sepanjang 
pemerintahan baginda, 
rakyat dan penduduk 
di NBD amat 
beruntung kerana 
dapat menikmati 
kehidupan dengan 
suasana aman 
damai, harmoni 
dan sejahtera di 
bawah pimpinan 
bijaksana dan 
b e r w i b a w a 
b a g i n d a . 
D e n g a n 

penglibatan baginda sendiri dalam 
pentadbiran kerajaan menyebabkan baginda 
dikenali sebagai working monarch. 

Sejak kemerdekaan negara 40 tahun lalu, 
NBD telah menjadi sebuah negara merdeka 
penuh lagi berdaulat berdiri sama tinggi 
dan duduk sama rendah dengan negara-
negara lain di dunia yang sudah merdeka 
dan mempunyai kedaulatannya sendiri. 
Melalui pimpinan bijaksana baginda dengan 
berteraskan dan berpaksikan Melayu Islam 
Beraja (MIB), menyerlahkan lagi kewibawaan, 
ketokohan dan karisma baginda selaku raja, 
ketua negara, ketua kerajaan dan ketua 
pentadbiran. 

Di arena antarabangsa, ketokohan  
Kebawah Duli Yang Maha Mulia Paduka 
Seri Baginda Sultan Haji Hassanal Bolkiah 
Mu’izzaddin Waddaulah, Sultan dan Yang 
Di-Pertuan Negara Brunei Darussalam 
sebagai seorang pemimpin yang bijaksana 
terbukti dengan NBD menjalinkan hubungan 
diplomatik dan kerjasama dengan lebih 
seratus negara meliputi semua benua. 
NBD juga menjadi ahli kepada beberapa 
pertubuhan serantau dan antarabangsa 
antaranya Pertubuhan Komanwel; 
Persatuan Negara-Negara Asia Tenggara 
(ASEAN); Pertubuhan Kerjasama Islam 
(OIC); Pertubuhan Bangsa-Bangsa Bersatu 
(PBB); Kerjasama Ekonomi Asia Pasifik 
(APEC); Negara-Negara Berkecuali (NAM); 
Pertubuhan Negara-Negara Asia Eropah 
(ASEM); Pertubuhan Perdagangan Dunia 
(WTO) serta lain-lain pertubuhan.

Negara juga terus mengamalkan dasar 
saling hormat-menghormati, tidak campur 
tangan dan penyelesaian konflik secara aman 
serta bekerjasama bagi kebaikan semua 
pihak, di samping terus-menerus mengeratkan 
hubungan dua hala. Sementara keahlian 
negara dalam pertubuhan-pertubuhan 
serantau dan antarabangsa tersebut, 

merupakan usaha sama dalam mendukung 
komitmen-komitmen antarabangsa. Semua 
ini adalah berkat kepimpinan Kebawah Duli 
Yang Maha Mulia Paduka Seri Baginda Sultan  
dan Yang Di-Pertuan Negara Brunei 
Darussalam sehingga meletakkan negara 
setanding dengan negara-negara maju di 
dunia.

Di samping itu, negara kitani juga sentiasa 
menjaga dan memelihara hubungan dengan 
negara-negara sahabat, terutamanya dengan 
negara-negara jiran dan antarabangsa. 
Malahan hubungan dua hala tersebut 
semakin erat dan meningkat dari setahun ke 
setahun dengan penglibatan Kebawah Duli 
Yang Maha Mulia sendiri dalam beberapa siri 
keberangkatan negara dan perundingan dua 
hala yang membawa kepada termeterainya 
kerjasama yang membawa kepada 
peningkatan dalam pelbagai sektor seperti 
pelaburan, perdagangan, pelancongan, 
pendidikan, perekonomian dan sebagainya.

Kebawah DYMM bukan sahaja pemimpin 
yang cekap, jujur dan ikhlas malahan juga 
berani, tegas dalam membuat keputusan 
serta berpandangan luas dengan misi dan 
visi yang jauh ke hadapan dalam apa jua 
masalah yang dihadapi terutama untuk rakyat 
dan negara. 

Sebagai ketua agama bagi NBD, 
Kebawah DYMM sangat menitikberatkan 
pemerintahan berteraskan kepada ajaran 
Islam. Pelaksanaan perundangan Islam 
di negara ini bertambah kukuh semenjak 
NBD mencapai kemerdekaan pada tahun 
1984. Undang-undang Islam menjadi dasar 
perundangan negara dan Al-Quran sentiasa 
dibaca dan menjadi pedoman hidup bagi 
setiap lapisan masyarakat beragama Islam. 
Perkembangan agama Islam di NBD semakin 
kukuh adalah disebabkan oleh MIB, yang 
menjadi pegangan cara hidup orang Brunei. 
Di samping itu, pemerintahan Kebawah 

Pemimpin cemerlang, negara gemilangPemimpin cemerlang, negara gemilang
KEBAWAH Duli Yang Maha 

Mulia Paduka Seri Baginda 
Sultan Haji Hassanal Bolkiah 

Mu’izzaddin Waddaulah ibni  
Al-Marhum Sultan Haji Omar ‘Ali Saifuddien 
Sa’adul Khairi Waddien, Sultan dan Yang 
Di-Pertuan Negara Brunei Darussalam 
merupakan pemimpin dan ketua negara 
yang tidak perlu diperkenalkan lagi kepada 
dunia. Baginda paling terkenal dengan 
kebijaksanaan dan karisma baginda 
dalam memimpin. Apa yang pasti, baginda 
berhasil membawa perubahan positif pada 
kerajaan baginda sehingga sebanding 
dengan negara-negara luar.

Sebagai seorang pemimpin yang baik 
mempunyai daya fikiran jauh ke hadapan 
atau berwawasan, baginda sentiasa 
dipandang oleh rakyat jelata sebagai 
seorang yang mempunyai nilai dan 
diyakini. Kesemua ciri atau nilai tersebut 
sekali gus melambangkan keperibadian 
yang dimiliki baginda mempunyai prinsip 
wawasan masa hadapan, musyawarah dan 
mempunyai kepimpinan dengan teladan. 
Sebagai pemimpin yang mempunyai 
wawasan jelas memiliki kemampuan 
berfikir dalam pelbagai pendekatan 
bagi mencari alternatif serta mampu 
memperjelas atau memperhalusi sesuatu 
yang abstrak kepada yang nyata. Selain 
itu, baginda juga memimpin rakyat baginda 
dengan nilai kasih sayang, teladan serta 
mempunyai nilai integriti dalam diri.

Salah satu pencapaian terbesar 
Kebawah Duli Yang Maha Mulia Paduka 
Seri Baginda Sultan Haji Hassanal Bolkiah 
Mu’izzaddin Waddaulah, Sultan dan Yang 
Di-Pertuan Negara Brunei Darussalam yang 
begitu menyerlah hingga saat ini adalah 
kepimpinan baginda yang terkenal sangat 
mengutamakan kepentingan rakyatnya. 
‘Raja Pemedulian’ simbol kewibawaan 
baginda serta keprihatinan yang 
begitu mendalam terhadap 

rakyat jelata menjadikan nama baginda 
sentiasa meniti di bibir rakyat. Baginda 
tanpa segan silu berangkat bercemar duli 
menyantuni rakyat baginda di mana sahaja 
dalam mana-mana kesempatan ketika 
bertemu rakyat. Inilah yang menyebabkan 
baginda begitu berkarisma di mata rakyat 
bahkan menjadi idola seluruh rakyat dan 
penduduk di negara ini.

Pemimpin berkarisma
Pemimpin dunia paling berkarisma 

setentunya menjadi salah satu penanda 
aras, agar rakyatnya percaya jika mereka 
mampu mencapai tujuan yang dicita-
citakannya demi negaranya. Sebagai 
pemimpin negara yang berkarisma, 
Kebawah Duli Yang Maha Mulia Paduka 
Seri Baginda Sultan dan Yang Di-Pertuan 
Negara Brunei Darussalam mampu 
menunjukkan sisi percaya diri baginda, 
menarik, mampu mengambil risiko dan 
berpandangan jauh. Justeru, kehebatan 
Kebawah Duli Yang Maha Mulia dalam 
hasrat memajukan negara melalui 
Wawasan Brunei 2035 begitu menyerlahkan 
sikap baginda yang begitu mengutamakan 
kemajuan negara untuk dinikmati bersama 
rakyat baginda. Dengan aspirasi baginda, 
rakyat begitu terkesan dengan visi baginda 
yang sentiasa berpandangan jauh semata-
mata untuk kestabilan serta kemajuan 
Negara Brunei Darussalam.

Di samping itu, kejayaan Kebawah DYMM 
dalam mana-mana pertemuan dengan 
pemimpin-pemimpin negara berkuasa 
besar jelas menunjukkan kewibawaan 
baginda dalam pemerintahan negara. 
Ketokohan baginda memperlihatkan 
karisma yang begitu menyerlah sehingga 
menjadikan rakyat berbangga dengan idola 
mereka ini. 

Kebolehan Kebawah DYMM mentadbir 
negara di mana keupayaan mentadbir ini 
bukan sahaja mewujudkan pengurusan 
yang terbaik dalam sistem pentadbiran 
malah memenuhi keperluan dan 
kesesuaian pentadbiran khususnya 
dalam zaman yang sangat mencabar. 

Tetapi bagi Kebawah DYMM, pentadbiran 
yang baik, telus, amanah adalah dasar 
utama dalam menjadikan pemerintahan 
beraja di negara ini berupaya menangani 
sebarang masalah yang mungkin timbul 
dalam pentadbiran negara.

Mengutamakan ajaran agama Islam
Kebawah DYMM sangat mengutamakan 

hal-hal yang berkaitan dengan agama Islam 
di negara ini. Acara-acara keagamaan baik 
secara rasmi atau tidak tetap diungkayahkan 
seperti Sambutan Maulud Nabi Muhammad 

Sallallahu Alaihi Wasallam, Sambutan 
Tahun Baharu Hijrah, peraduan membaca 
ayat-ayat suci Al-Quran dan lain-lain lagi. 
Dengan ilmu pengetahuan agama yang 
baik sering kali mewujudkan kepercayaan 
dalam kalangan rakyat terhadap kebolehan 
rajanya mentadbir sebuah negara. Justeru, 
bagi rakyat, raja yang berpengetahuan 
tinggi dalam agama Islam pastinya seorang 
yang adil dan saksama dalam menjalankan 
tugasnya. Dan ciri-ciri inilah yang rakyat 
peroleh dari Kebawah DYMM yang sekali 
gus menjadikan baginda idola seluruh 
rakyat.

Mewujudkan Negara Zikir juga 
merupakan satu manifestasi Kebawah 
DYMM. Oleh kerana itu, tidak hairan negara 
ini wujud sebagai sebuah negara Islam 
yang berdaulat di mana seluruh negara 
dapat menikmati keberkatan yang ada di 
dalamnya.

Seorang pemimpin yang beragama 
cenderung menjaga kebajikan dan 
menghormati orang bawahannya.  
Justeru, akhlak yang mulia ini juga  
menjadi personaliti yang penting kepada 
seorang raja kerana sikap menghormati 
rakyatnya tetap wujud dalam sanubari 
walaupun bergelar seorang pemimpin 
negara. Ini kerana golongan yang 
berpengetahuan tinggi dalam agama  
juga turut menjadi idola dan menjadi 
contoh serta ikutan orang lain. Kebawah 
DYMM menjadi contoh terbaik 
dalam memimpin rakyatnya 
untuk mengukuhkan 
dan mengutamakan 
kepentingan agama 
dalam apa-apa jua urusan 
baik urusan kerajaan, 
masyarakat, keluarga 
bahkan untuk diri sendiri. 
Hubungan seorang 
pemimpin dengan 
rakyatnya sering kali 
terjalin dalam suasana 
yang mesra dan 
tidak formal seperti 
Sembahyang Fardu 
Jumaat. Baginda 
sering menunaikan 
Sembahyang Fardu 
Jumaat di masjid-
masjid tanpa sebarang 
protokol dan beramah 
mesra dengan 
rakyat baginda. 
Karisma baginda 
dalam mewujudkan 
hubungan istimewa ini 
menjadikan baginda 
sentiasa di hati rakyat.

Kebijaksanaan dan kewibawaan 
seorang raja di samping imej  
serta karisma yang ditunjukkan  
dalam diri baginda telah berjaya 
menarik perhatian serta  
meyakinkan rakyat untuk 
terus menyokong keberadaan  
institusi beraja ini. Sikap 
tegas dan karisma baginda  
memang tidak boleh dipertikaikan 
kerana seluruh rakyat 
telah menikmati kemajuan 
serta pembangunan yang  
dijalankan dan tidak  
hairanlah Kebawah  
DYMM menjadi idola rakyat 
jelata.

DI bawah kepimpinan teguh raja 
berjiwa rakyat, iaitu Kebawah Duli 
Yang Maha Mulia Paduka Seri 

Baginda Sultan Haji Hassanal Bolkiah 
Mu’izzaddin Waddaulah ibni Al-Marhum 
Sultan Haji Omar ‘Ali Saifuddien 
Sa’adul Khairi Waddien, Sultan dan 
Yang Di-Pertuan Negara Brunei 
Darussalam seluruh rakyat hidup 
dalam kedamaian, kemakmuran 
sambil dapat menikmati kemajuan-
kemajuan dari segi pendidikan, 
ekonomi, kesihatan dan banyak 
lagi. Dengan kebijaksanaan 
baginda jua Negara Brunei 
Darussalam (NBD) tidak 
ketinggalan malahan kian 
membangun dan berdiri sama 
tinggi seiring negara-negara 
maju antarabangsa.

Dengan negara-negara 
jiran dan antarabangsa, 
NBD di bawah kepimpinan 
bijaksana Kebawah Duli 
Yang Maha Mulia Paduka 
Seri Baginda Sultan dan 
Yang Di-Pertuan Negara 
Brunei Darussalam 
sentiasa menjaga 
dan memelihara 
hubungannya. NBD 
mempunyai dasar 
luar negara di 
mana objektifnya 
ialah untuk 
menjaga dan 
mempromosikan 
k e p e n t i n g a n 
negara untuk 

mengekalkan kedaulatan, kemerdekaan 
dan integriti wilayahnya dan memelihara 
identiti politik, budaya dan agama negara. 
Selain itu, objektif dasar luar negara ialah 
juga untuk menggalakkan keamanan, 
keselamatan, kemakmuran dan kestabilan 
serantau dan global serta meningkatkan 
kemakmuran, ekonomi dan kesejahteraan 
sosial negara.

Dalam usaha mencapai matlamat ini, 
NBD berpegang kepada prinsip-prinsip 
panduan yang konsisten dengan nilai-nilai 
falsafah negara iaitu falsafah Melayu Islam 
Beraja seperti hormat di antara satu sama 
lain. Prinsip pertama dasar luar negara 
ialah saling hormat-menghormati integriti 
wilayah, kedaulatan, kemerdekaan dan 
identiti kebangsaan semua negara. Prinsip 
seterusnya ialah mengiktiraf kesaksamaan 
semua bangsa dan berpegang kepada 
prinsip tidak campur tangan dalam hal ehwal 
dalaman negara lain serta menyokong 
penyelesaian pertikaian secara aman 
dan kerjasama untuk manfaat bersama. 
Kerajaan Kebawah Duli Yang Maha  
Mulia secara berterusan mengamalkan  
dasar luar negara ini dengan positif agar 
kepentingan negara terus terpelihara. 
Dengan pengamalan dasar luar tersebut 
telah terbukti keselamatan, kesejahteraan 
dan pembangunan berterusan negara 
semakin kukuh dan NBD terus berjaya 
meraih rasa hormat negara-negara lain.

Mengekalkan hubungan mesra 
dengan negara lain adalah penting 
untuk kesejahteraan dan pembangunan 
sesebuah negara. Dalam dunia yang 
saling berkaitan pada hari ini, negara-
negara bergantung antara satu sama lain 

untuk perdagangan, keselamatan dan 
pelbagai aspek lain. Sejak NBD menjadi 
negara yang merdeka, ia sentiasa menjaga 
dan memelihara hubungannya dengan 
negara-negara sahabat, negara jiran 
dan negara antarabangsa. Melalui dasar 
luar negara yang ada hubungan dua 
hala bersama negara-negara ini sentiasa  
terjaga dan hubungan terjalin semakin  
erat dan meningkat. NBD melaksanakan 
dasar luarnya melalui kerjasama dua hala 
dan pelbagai hala atas dasar persahabatan, 
saling menghormati dan hidup bersama 
secara aman. Ini dilaksanakan melalui 
menjalin hubungan diplomatik dengan 
semua negara sahabat, mempromosi 
dan memperkukuh kerjasama dua 
hala dan pelbagai hala dalam pelbagai 
bidang melalui penyertaan negara 
dalam organisasi-organisasi sebahagian 
serantau, serantau dan antarabangsa. 
Selain itu, ia juga dilaksanakan melalui 
penyumbangan ke arah menggalakkan 
keamanan, keselamatan, kestabilan dan 
kemakmuran di rantau ini, terutamanya 
dengan memupuk persefahaman yang 
lebih mendalam dalam kalangan negara, 
mematuhi Piagam Pertubuhan Bangsa-
Bangsa Bersatu, Piagam ASEAN, 
prinsip kedaulatan dan undang-undang 
antarabangsa yang diiktiraf secara  
universal dan menghormati hak asasi 
manusia dan kebebasan asasi.

Mengekalkan hubungan mesra dengan 
negara lain juga boleh menyumbang 
kepada pelbagai kemajuan untuk sesebuah 
negara antaranya ialah pertumbuhan 
ekonomi. Perjanjian perdagangan antara 
sebuah negara dengan negara luar boleh 

membuka pasaran baharu untuk barangan 
dan perkhidmatan, meningkatkan eksport 
dan meningkatkan ekonomi. Selain itu, 
kerjasama dalam projek penyelidikan dan 
pembangunan dengan negara luar boleh 
membawa kepada inovasi dan kemajuan 
teknologi, yang boleh meningkatkan daya 
saing sesebuah negara dalam pasaran 
global. NBD tidak terkecuali dalam 
hendak mendatangkan kemajuan dan 
faedah kerjasama dengan negara luar 
kepada rakyatnya. Untuk mengeratkan 
hubungan dua hala dan kerjasama dengan 
negara-negara luar, NBD telah berjaya 
menjalinkan hubungan diplomatik dengan 
lebih 170 buah negara dan menjadi ahli 
dalam pertubuhan-pertubuhan serantau 
dan antarabangsa. Sejak merdeka, 
negara telah menjadi ahli kepada pelbagai 
pertubuhan serantau dan antarabangsa 
antaranya pada 1 Januari 1984, negara 
secara automatik menjadi Ahli Pertubuhan 
Komanwel; 7 Januari 1984 menjadi Ahli 
Ke-6 Persatuan Negara-Negara Asia 
Tenggara (ASEAN); pada 15 Januari 1984 
menjadi Ahli Pertubuhan Kerjasama Islam 
(OIC); 21 Januari 1984 negara diterima 
menjadi Ahli Ke-159 Pertubuhan Bangsa-
Bangsa Bersatu (PBB); pada tahun 1989 
menjadi ahli kepada Kerjasama Ekonomi 
Asia Pasifik (APEC); menyertai Negara-
Negara Berkecuali (NAM) tahun 1992; 
Pertubuhan Negara-Negara Asia Eropah 
(ASEM); Pertubuhan Perdagangan Dunia 
(WTO) serta lain-lain pertubuhan. Melalui 
pelbagai perjanjian perdagangan dua 
hala mahupun keahlian serta kerjasama-
kerjasama serantau di dalam ASEAN dan 
pertubuhan-pertubuhan antarabangsa, 
termasuk APEC, OIC, Komanwel 
(CHOGM), WTO dan seumpamanya, 
negara telah terus mempertingkatkan 
dan membuka peluang-peluang pasaran  
baharu di arena global.

VHARI SABTU 13 JULAI 2024

BERKAT kepimpinan dan kewibawaan 
Kebawah Duli Yang Maha Mulia  
Paduka Seri Baginda Sultan Haji 

Hassanal Bolkiah Mu’izzaddin Waddaulah ibni 
Al-Marhum Sultan Haji Omar ‘Ali Saifuddien 
Sa’adul Khairi Waddien, Sultan dan Yang 
Di-Pertuan Negara Brunei Darussalam 
dalam mentadbir Negara Brunei Darussalam 
(NBD) sehingga menjadi sebuah negara 
yang termasyhur dan dikenali di seluruh 
dunia, NBD juga telah dapat menikmati 
pelbagai kemudahan, pembangunan dan 
mencapai kecemerlangan dalam pelbagai 
bidang khususnya pendidikan, kesihatan, 
perekonomian, kemasyarakatan dan 
sebagainya.

Pada tahun 2008, Kebawah Duli Yang 
Maha Mulia Paduka Seri Baginda Sultan Haji 
Hassanal Bolkiah Mu’izzaddin Waddaulah, 
Sultan dan Yang Di-Pertuan Negara Brunei 
Darussalam telah memperkenankan satu visi 
kemajuan jangka panjang negara dengan 
tiga matlamat utama yang dikenali sebagai 
Wawasan Brunei 2035.

Menjelang tahun 2035, NBD berhasrat 
untuk menjadi sebuah negara yang terkenal 
di seluruh dunia dengan pencapaian 
penduduknya yang berpengetahuan 
dan berkemahiran tinggi yang mengikut 
piawaian antarabangsa yang tertinggi; 
kualiti kehidupan yang tertinggi termasuk 
antara 10 negara teratas di dunia; dan 
ekonomi yang dinamik dan berdaya tahan di 
antara 10 negara teratas dari segi Keluaran  
Dalam Negeri Kasar (KDNK) Per Kapita.

 
Matlamat I

Pelbagai inisiatif dan projek telah dan 
giat dijalankan oleh pihak-pihak yang 
berkepentingan bagi menjayakan Matlamat 
I iaitu melahirkan rakyat yang berpendidikan, 
berkemahiran tinggi dan berjaya.

Dalam mencapai aspirasi tersebut, 
Kebawah Duli Yang Maha Mulia Paduka Seri 
Baginda Sultan dan Yang Di-Pertuan Negara 
Brunei Darussalam telah memperkenankan 
bagi pindaan ke atas Akta Pendidikan Wajib 
Penggal 211, yang berkaitan dengan umur 
wajib kanak-kanak bersekolah di negara 
ini iaitu dari 6 tahun kepada 5 tahun, untuk 
mengukuhkan lagi pendidikan awal kanak-
kanak yang merupakan aspek utama dalam 
membina asas keupayaan kognitif, aspek 
sosial dan emosi kanak-kanak.

Aspirasi negara adalah bagi memastikan 
sistem pendidikan kelas pertama yang holistik 

dan berfokus kepada memastikan pelajar-
pelajar di semua peringkat dilengkapi dengan 
ilmu pengetahuan dan kemahiran semasa,  
di samping berpegang kepada nilai-nilai 
Melayu Islam Beraja.

 
Matlamat II

Kebawah Duli Yang Maha Mulia berhasrat 
untuk menjadikan negara dikenali dengan 
kualiti kehidupan rakyat yang tinggi dengan 
sasaran menjadikan NBD antara 10 tangga 
teratas di dunia menurut Indeks Pembangunan 
Manusia (Human Development Index), United 
Nations Development Programme menjelang 
tahun 2035.

Banyak kemajuan dan pembangunan 
yang telah dicapai dan dinikmati oleh rakyat 
dan penduduk NBD yang menyumbang 
kepada peningkatan kualiti kehidupan 
dan kesejahteraan seperti kemudahan 
perumahan, penjagaan kesihatan, 
jaminan sosial dan kemasyarakatan dan 
sebagainya. Pencapaian ini terhasil daripada 
inisiatif-inisiatif yang telah dilaksanakan 
oleh Kerajaan Kebawah DYMM dalam 
memastikan kesejahteraan dan keselamatan 
rakyat sentiasa terjamin.

Keprihatinan Kebawah DYMM yang 
sentiasa mengambil berat terhadap kebajikan 
rakyat di negara ini memberikan impak 
positif terhadap kesejahteraan awam dan 
menjadi pemangkin kepada pembangunan 
negara yang lebih berdaya tahan, inklusif 
dan dinamik melalui usaha-usaha yang 
bersepadu iaitu Whole of Government dan 
Whole of Nation dengan penglibatan sektor 
swasta, Pertubuhan Bukan Kerajaan (NGO) 
dan orang ramai.

 
Matlamat III

Kebawah DYMM juga berhasrat 
untuk menjadikan pembangunan 
ekonomi NBD yang dinamik 
dan berdaya tahan, 
dengan menyasarkan 
negara untuk 

berada di kedudukan antara  
10 negara teratas di dunia dari segi KDNK  
Per Kapita berasaskan Purchasing Power 
Parity. Kedayatahanan ekonomi adalah 
penting kerana pembangunan negara  
yang dikecapi pada masa kini akan diwarisi 
oleh generasi akan datang.

Ke arah itu, pelbagai usaha telah 
dilaksanakan terutama melalui penggubalan 
Brunei Darussalam Economic Blueprint 
2020-2035 yang diterajui oleh Kementerian 
Kewangan dan Ekonomi, yang diharap 
akan dapat memberikan perancangan 
pembangunan ekonomi dan pelaksanaan 
strategi dan inisiatif yang lebih bersepadu 
daripada kesemua pihak.

Sepertimana tegas baginda dalam Titah 
Sempena Menyambut Tahun Baharu Masihi 
2024, “Kerajaan beta melalui pendekatan 
Whole of Government dan Whole of Nation 
akan terus melakar strategi baharu menerusi 
blueprint-blueprint yang kita yakini mampu 
untuk membawa negara lebih dekat kepada 
matlamat-matlamat tersebut. Blueprint-
blueprint ini akan sentiasa dikemas kini  
bagi memastikan ia sentiasa relevan dan 
apa jua jurang dalam perancangan dan 
pelaksanaan akan ditangani secara kolektif 
tanpa bertangguh”.

 
Kesimpulan

Wawasan Brunei 2035 merupakan 
aspirasi jangka masa panjang Kebawah 
DYMM untuk menjadikan NBD sebuah 
negara yang mempunyai rakyat 
yang berpendidikan, berkemahiran 

tinggi dan berjaya; kehidupan rakyat  
yang berkualiti tinggi; dan ekonomi 
yang dinamik dan berdaya tahan 
menjelang tahun 2035.

Adalah diharapkan dengan 
kerjasama dan usaha padu 
daripada semua pihak dan lapisan 
masyarakat, segala pencapaian 
akan dapat terus dihasilkan dan 
dinikmati oleh generasi muda  
kini dan akan datang serta  
dapat membantu dalam 
persediaan kita untuk  
mengatasi cabaran  
domestik dan global yang 
berterusan serta yang baru 
muncul pada tahun-tahun 
mendatang.

InsyaaAllah, NBD akan 
sentiasa terpelihara, 
sejahtera, aman makmur 
bahagia dengan petunjuk 
juga inayah daripada 
Allah Subhanahu 
Wata’ala jua, di bawah 
kepimpinan seorang 
raja yang berdaulat, 
adil laila bijaksana, 
sentiasa memeduli 
akan kesejahteraan 
juga keperluan 
rakyatnya, kekal 
karar memerintah 
negara di atas 
singgahsana.

Oleh : Nur Amalia Alisha Daud
Foto : Jabatan Penerangan

Wawasan Brunei 2035 aspirasi Kebawah DYMMWawasan Brunei 2035 aspirasi Kebawah DYMM

RAJA yang dilantik adalah 
kepala negara yang 
memegang tampuk kerajaan. 
Sebenarnya tanggungjawab 

dan amanah yang dipikul oleh 
seorang raja memang sungguh 
berat. Raja yang melaksanakan 
tanggungjawabnya dengan baik 
akan beroleh jaminan kemuliaan 
dan kedudukan yang istimewa 
daripada Allah Subhanahu 
Wata’ala, merekalah juga orang-
orang yang sangat dikasihi Allah 
Subhanahu Wata’ala. Itulah 
kelebihan yang akan diperoleh 
oleh seorang raja berbanding 
dengan orang lain.

Selaku rakyat dan 
penduduk tetap di Negara 
Brunei Darussalam, kita 
sedia maklum di mana 
Kebawah Duli Yang 
Maha Mulia Paduka 
Seri Baginda Sultan 
Haji Hassanal Bolkiah 

Mu’izzaddin Waddaulah ibni Al-Marhum 
Sultan Haji Omar ‘Ali Saifuddien Sa’adul 
Khairi Waddien, Sultan dan Yang Di-Pertuan 
Negara Brunei Darussalam adalah seorang 
raja dan pemimpin yang berjiwa rakyat.

Raja ibarat payung, yang bukan hanya 
berperanan selaku pelindung kepada rakyat 
baginda bahkan juga kepada keluarga 
baginda. Demikianlah betapa beratnya 
peranan seorang raja terhadap keseluruhan 
rakyat dan keluarga yang dipimpinnya. 
Rakyat pula adalah lambang kekukuhan dan 
kesinambungan institusi beraja. Sebagai 
imbal balik, institusi diraja itu nanti pula, 
akan dapat memainkan peranannya sebagai 
payung dan penaung untuk keseluruhan 
rakyat jelata.

Memang diakui dan terbukti betapa raja 
yang kita junjung begitu dekat dengan 
kehidupan seharian kita. Sekalipun di 
mata dunia susuk ini adalah ketua kepada 
negara tercinta Brunei Darussalam, bagi 
rakyat negara ini, Kebawah Duli Yang Maha 
Mulia Paduka Seri Baginda Sultan Haji 
Hassanal Bolkiah Mu’izzaddin Waddaulah, 

Sultan dan Yang Di-Pertuan Negara Brunei 
Darussalam umpama ‘ayah’ yang sentiasa 
menyantuni rakyat tanpa terlalu ketat dengan 
ikatan protokol.

Amat disenangi rakyat
Kebersahajaan baginda apabila bersama 

anakanda-anakanda dan keluarga baginda 
serta semasa beramah mesra bersama 
rakyat jelata itu juga menjadikan baginda 
mendapat jolokan ‘Raja Dekat di Hati Rakyat’ 
dan ‘Tiada Tembok Pemisah di Antara Raja 
dan Rakyat’ itu membuatkan rakyat tidak 
segan meminta untuk bergambar bersama 
setiap kali ada peluang dan permintaan 
dipenuhi oleh baginda tanpa sekelumit rasa 
murka dan ini sangat istimewa di hati rakyat. 
Peribadi baginda dan keluarga baginda yang 
rendah diri, suka tersenyum dan pandai 
berjenaka serta berinteraksi meninggalkan 
kesan di hati rakyat.

Kecenderungan baginda bercemar duli, 
dalam menunaikan kewajipan Sembahyang 
Fardu Jumaat umpamanya, dapat dijadikan 
bukti betapa raja kita berjiwa rakyat yang 
berpegang teguh kepada agama. Wajah 
baginda yang sentiasa mengukir senyuman 
apabila berkesempatan untuk berkumpul 
bersama rakyat jelata, sambil melayani 
kerenah mereka berebut-rebut untuk 
bersalaman dan mencium tangan baginda. 
Panas membahang atau hujan melanda, 
tidak pernah menjadi penghalang bagi 
rakyat untuk berhimpit-himpit dan menunggu 
dengan sabar, peluang untuk turut berziarah 
demi raja yang amat disayangi. Ini terbukti 
semasa junjung ziarah raja bersama rakyat 
di keempat-empat daerah di mana dalam 
keadaan berasak-asak tersebut tidak 
pernah melenturkan semangat rakyat untuk 
memandangi wajah yang berdaulat, walau 
cuma sedetik dan ini menjadikan orang 
kebanyakan turut berasa hampir dengan 

institusi diraja.
Saat baginda bercemar duli adalah antara 

yang dinanti-nantikan oleh rakyat jelata 
kerana inilah masa untuk rakyat bersua muka 
secara dekat dengan baginda dan mengambil 
peluang merakamkan foto bersama 
baginda. Setiap detik baginda bercemar 
duli adalah kenangan indah rakyat tanpa 
mengira bangsa, usia dan agama. Adakala 
baginda berbicara dan bergurau dengan 
mereka, menjalinkan silaturahim antara raja 
dan rakyat yang sungguh bererti. Kasihnya 
rakyat setentunya menjadikan  
baginda terus kental di persada  
Darussalam.

Berkeperibadian mulia
Keperibadian dan tingkah laku rendah diri 

baginda saat menyantuni rakyat inilah yang 
menempatkan baginda di hati masyarakat 
sebagai pemerintah yang memahami jiwa 
rakyat. Sebagai seorang raja yang amat 
disanjungi dan disegani telah berjaya 
menterjemahkan peranan baginda selaku 
simbol penyatuan rakyat berbilang kaum dan 
institusi raja dengan baik. Dan setiap tingkah 
laku dan keperibadian baginda apabila 
bersama rakyat yang sering mengukir 
senyuman dan ramah serta sentiasa 
mewujudkan suasana mesra ketika bersama 
rakyat itu jugalah menjadikan baginda ikon 
kepada anakanda-anakanda serta keluarga 
baginda terutama sekali saat turun padang  
beramah mesra bersama rakyat dan itu 
juga boleh diibaratkan sebagai ‘Ke mana 
tumpahnya kuah kalau tidak ke nasi’, 
memandangkan ayahanda baginda Al-
Marhum Sultan Haji Omar ‘Ali Saifuddien 
Sa’adul Khairi Waddien, juga berkeperibadian 
mulia.

Ikatan raja dan rakyat sentiasa 
dipertahankan dalam apa jua keadaan. 
 Oleh itu, istilah ‘Raja Berjiwa Rakyat’  
ternyata bukan sekadar istilah kosong 
atau ungkapan semata-mata, tetapi 
menggambarkan keperibadian Kebawah 
Duli Yang Maha Mulia Paduka Seri  
Baginda Sultan dan Yang Di-Pertuan Negara 
Brunei Darussalam, pemimpin kita yang 
dikasihi.

Oleh : Ak. Jefferi Pg. Durahman
Foto : Jabatan Penerangan 

Kebawah DYMM simbol Kebawah DYMM simbol 
‘payung kepada keluarga ‘payung kepada keluarga 
dan rakyat’dan rakyat’

TARIKH 15 Julai akan tiba beberapa 
hari sahaja lagi. Pada tarikh yang 
dinanti-nantikan oleh segenap lapisan 
masyarakat di negara ini nanti, 

genaplah tahun ini usia Kebawah Duli Yang 
Maha Mulia Paduka Seri Baginda Sultan Haji 
Hassanal Bolkiah Mu’izzaddin Waddaulah  
ibni Al-Marhum Sultan Haji Omar ‘Ali 
Saifuddien Sa’adul Khairi Waddien, Sultan 
dan Yang Di-Pertuan Negara Brunei 
Darussalam yang Ke-78 Tahun. Kebawah 
Duli Yang Maha Mulia Paduka Seri Baginda 
Sultan Haji Hassanal Bolkiah Mu’izzaddin 
Waddaulah, Sultan dan Yang Di-Pertuan 
Negara Brunei Darussalam selaku Ulil 
Amri telah menjadi payung negara yang 
berpegang teguh pada ajaran agama Islam 
dalam memayungi rakyat yang baginda 
kasihi tanpa mengira jantina, agama, bangsa 
dan keturunan. Semua ini dapat dilihat  
di mana agama Islam menurut Ahli Sunnah 
Waljamaah dan mengikut Mazhab Syafii 
merupakan antara yang terkandung di dalam 
Perlembagaan Negara Brunei Darussalam 
(NBD) di samping menjadikan Melayu Islam 
Beraja sebagai falsafah kebangsaan NBD.

Menyentuh mengenai kepentingan 
mengukuhkan agama Islam ini, Kebawah 
Duli Yang Maha Mulia Paduka Seri Baginda 
Sultan dan Yang Di-Pertuan Negara Brunei 
Darussalam sering kali menekankan dalam 
titah-titah baginda akan perlunya memelihara 
agama Islam. Ini disebabkan agama antara 
lain berfungsi mengatur kehidupan manusia 
dan menjadi punca kepada wujudnya 
kebajikan dalam kalangan penganutnya. 
Dalam titah perutusan baginda sempena 
Tahun Baharu Hijrah 1445, baginda antara 
lain bertitah akan pentingnya Maqasid 
Syariah iaitu memelihara agama bagi 
memastikan urusan kehidupan berjalan 
dengan sempurna, sama ada urusan peribadi 
mahupun urusan berupa pentadbiran negara.

“Alhamdulillah, beta mengambil maklum 
Kementerian Hal Ehwal Ugama telah merintis 
langkah menyebarluaskan kefahaman 
mengenai Maqasid Syariah, bukan sahaja 
di sektor kerajaan, malahan juga di sektor-
sektor swasta. Beta ingin menyarankan 
supaya pihak berkenaan membarigakan 

perkara ini ke seluruh lapisan masyarakat 
di negara ini, bukan sahaja di kawasan 
bandar, bahkan juga di kampung-kampung.

“Beta yakin, kesan dari memelihara agama, 
rakyat di negara ini akan terus-menerus 
menikmati kemakmuran, di mana kerajaan 
beta sentiasa berusaha untuk memastikan, 
tiada seorang rakyat pun yang akan  
dibiarkan melarat tanpa dibela,” titah baginda.

Baginda juga bertitah menyeru seluruh 
rakyat dan masyarakat di negara ini untuk 
sama-sama berganding bahu melaksanakan 
tanggungjawab masing-masing bagi 
memelihara kesejahteraan yang negara 
nikmati tanpa mengira kedudukan, latar 
belakang dan sebagainya kerana walaupun 
secara zahir keadaan kita berlainan,  
titah baginda lagi namun matlamat adalah 
sama sahaja untuk mempertahankan 
kesejahteraan negara yang dicintai ini 
dengan berpandukan Al-Quran dan Al-Hadis.

Ke arah mengukuhkan agama Islam 
di negara ini, Kebawah Duli Yang Maha 
Mulia sentiasa mengutamakan kebajikan, 
keharmonian dan kesejahteraan hidup 
bernegara dan bermasyarakat, raja yang 
sentiasa menitikberatkan ajaran Islam dan 
hukum-hukum Allah dalam pembentukan 
dasar pentadbiran, pengurusan dan 
undang-undang negara mengikut Ahli 
Sunnah Waljamaah bermazhabkan Syafii. 
Penduduk di negara ini sentiasa diberikan 
kemudahan untuk dinikmati bersama 
dalam mengukuhkan agama Islam dengan 
pembinaan rumah-rumah Allah untuk 

beribadat, institusi-institusi pendidikan tinggi 
yang menjurus kepada pendidikan agama, 
sekolah-sekolah ugama dan banyak lagi.

Dalam sama-sama mengukuhkan agama 
Islam di negara ini juga, baginda sering kali 
berangkat menyertai rakyat dan penduduk 
di negara ini bagi memeriahkan Sambutan 
Hari-hari Kebesaran Islam seperti Sambutan 
Ilal Hijrah (dahulunya dikenali dengan 
Sambutan Awal Tahun Hijrah), Sambutan 
Maulidur Rasul, Israk Mikraj, Nuzul Al-Quran 
serta berangkat ke Musabaqah Membaca 
Al-Quran dan menunaikan solat berjemaah 
bersama rakyat baginda. Keberangkatan 
baginda ke acara-acara keagamaan itu 
secara tidak langsung mencerminkan 
keprihatinan dan sokongan baginda terhadap 
aktiviti-aktiviti keagamaan yang diadakan.

Selain itu, Kebawah DYMM juga mengajak 
rakyat baginda untuk mengimbangi kegiatan 
duniawi dengan usaha-usaha yang bersifat 
ukhrawi serta sama-sama bertanam 
saham akhirat dengan memperkenankan 
Penubuhan Tabung Dana bagi Pembinaan 
Masjid yang memberi peluang kepada 
orang ramai di negara ini khasnya penduduk 
beragama Islam untuk menikmati manfaat 
akhirat yang sangat dihajati. Penubuhan 
Tabung Dana tersebut sekali gus menjadi 
platform yang memudahkan penduduk 
beragama Islam untuk menyalurkan derma 
bagi mendapatkan pahala dan reda Allah.

Selaku rakyat dan penduduk di NBD, kita 
hendaklah bersyukur kerana mempunyai 
seorang raja yang adil laila bijaksana, 

pengasih dan pemedulian yang sentiasa 
mengutamakan kebajikan, kemaslahatan 
dan kesejahteraan rakyat dan penduduk 
di negara ini sehingga Kebawah DYMM 
dikenali sebagai seorang raja yang 
pemedulian dan prihatin. Oleh itu 
selaku rakyat yang baginda kasihi, 
kita amat bersyukur ke hadrat 
Allah Subhanahu Wata’ala kerana 
telah melanjutkan usia baginda 
sehingga seterusnya baginda 
dapat memimpin negara dan 
rakyat Brunei Darussalam.

Bersempena dengan 
Sambutan Perayaan Ulang 
Tahun Hari Keputeraan 
baginda yang Ke-78 bagi 
Tahun 2024 ini, marilah  
sama-sama kita 
merafakkan doa ke 
hadrat Allah Subhanahu 
Wata’ala semoga raja  
kita yang dikasihi 
dilanjutkan usia, sihat 
afiat dan kekal karar 
memerintah negara 
dengan adil dan 
saksama di bawah 
perlindungan Allah 
Subhanahu Wata’ala 
dan negara kita akan  
terus aman 
makmur di bawah 
k e p i m p i n a n 
b a g i n d a .

Oleh : Hezlinawati Haji Abdul Karim
Foto : Jabatan Penerangan

Bersama rakyat  Bersama rakyat  
memartabatkan agama Islammemartabatkan agama Islam

